
ВОВЕД 

За одвивање на производството на батерии и акумулатори во компанијата “ТАБ 

МАК” потребно е да се користат суровини кои е неопходно да бидат постојано на залиха 

и складирани во соодветен простор во зависност од нивните карактеристики. 

Магацините се наоѓаат во производните погони во рамки на инсталацијата, истите се 

затворени простории или се резервоари и цистерни. 

V.1. РАКУВАЊЕ СО СУРОВИНИ, ГОРИВА, МЕЃУ ПРОИЗВОДИ И ПРОИЗВОДИ 

Компанијата “ТАБ МАК” располага со повеќе магацински простории кои се 

прикажани на шематскиот приказ на објектите на инсталацијата прикажан во Прилог II.1. 

Магацинските простории се користат за складирање на: суровина, готов производ, 

меѓупроизводи, машински делови, резервни делови, магацин за масти и масла итн. 

Во рамките на инсталацијата поставени се и цистерни за течен кислород (вкупно 

две) во непосредна близина на производните погони, резервоар за сулфурна киселина 

во близина на Хала 1, подземен резервоар за ТНГ во близина на Хала 1 и цистерни со 

ТНГ лоцирани во станица за пропан - бутан. 

Оловните оксиди, паста од сепарација и цврсти хемикалии се складираат до 

ротационите печки во затворени складови – боксови. 

Стари акумулатори се складираат во просторија која е опремена со 

киселоотпорна подлога и канали за собирање на киселина која може да истече од 

акумулаторите. 

Сулфурна киселина се складира во челичен цилиндричен резервоар  позади 

Хала 2 од каде се носи до киселинското одделение и се подготвува раствор 

(електролит) со потребна концентрација и од таму со киселоотпорна пумпа или со 

слободен пад се носи до соодветното одделение. Потребната концентрација од 

киселината се транспортира преку пластични цевки отпорни на киселина.  

Новиот резервоар за сулфурна киселина (со капацитет 80 m3 (150 t)) е поставен 

позади Хала 2, поставен во новоизграден базен, кој на дното има три фундаменти во 

вид на темелни греди.  

Подната плоча од базенот е со дебелина од 30 cm, а страничните ѕидови од 

резервоарот се со дебелина од 25 cm. Длабочината на базенот е 1,8 m. Странично на 

базенот, поставена е рампа за пристап на возила, која е поставена на тампон од дробен 

камен навиен во слоеви од по 30 cm.  

Базенот и рампата, се покриени со заедничка настрешница, изработена од 

челични столбови, поврзани со челични греди, врз кои лежат рожници. 

На парапетните ѕидови од базенот од внатрешната страна проектирани се 

холендер славини за миење на подовите на висина од 1,2 m од подот на базенот. 

Водата за миење на базенот e обезбедена од постоечкиот водовод кој поминува во 

близина на објектот. На еден крај во базенот има шахта за собирање на отпадните води 

од миење на подот во случај на излевање на киселина од цистерната или при 

преточување. Шахтите се изведени од армиран бетон со внатрешни димензии 50/50/60, 

ѕидови по 15 cm и истите се покриени со лиени железни решетки. До базенот е 

проектиран помошен објект во кој има техничка просторија и туш само со ладна вода, и 

мијалник. Отпадните води од тушот, мијалникот, шахтите во базенот и техничката 

просторија како и од каналот што се наоѓа на рампата се прифатени со инсталација и 

одведени во постоечката пречистителна станица за отпадни индустриски води.  

Водоводните цевки се полипропиленски со фасонски делови и истите се 

термички изолирани.  

Канализационите цевки се ПВЦ цевки и отпорни на киселина.  

За заштита на новопроектираниот објект од пожар предвиден е надворешен ПП 

хидрант во близина на објектот, поставен на постоечкиот надворешен ПП водовод. 

Графички приказ на новиот резервоар за сулфурна киселина е даден во Прилог V.2. 

Калајот се складира во магацин, а транспортот се врши со вилушкар до 

одделението каде се припрема легура. 

Флокенот се снабдува во полиетиленски вреќи и се складира во магацин за 

хемикалии од каде се транспортира со вилушкар. 

Арсенот се пакува во полиетиленски кеси кои се сместени во метални буриња 

добро затворени. Се складира во магацин за хемикалии. Се транспортира со  вилушкар 

до одделението каде се подготвува легура. 

Антимонот се складира во магацин и се транспортира со вилушкар до 

одделението каде се припрема легура.  

Пропан - бутан се складира во резервоари за пропан - бутан кои се поставени 

на простор специјално ограден каде е забранет пристапот на невработени лица во 

станицата. Пропан - бутанот до производните погони се транспортира преку цевковод 

со изработена арматура, резервоарите се обезбедени со автоматски систем за прскање 

со вода при пораст на температурата. 

Подземниот резервоар за ТНГ е инсталиран во 2015 година, за него е изготвен 

основен и изведбен проект. Капацитетот на подземната ТНГ станица изнесува 10.000 l. 

Наменет е за складирање на пропан, бутан или мешавина на пропан-бутан под притисок 

од 1 bar. Составните делови на подземната ТНГ станица се: 

- подземен резервоар со V=10 m3; 

- противломни вентили; 

- покажувач на максимално ниво; 

- манометри на манометарски славини; 

- сигурносни вентили; 

- проточни точести вентили; 

- магнетен мерач на нивото; 

- електромагнетен вентил; 

- електричен испарувач 120 kg/час; 

- цевна инсталација од безрабни цевки. 

     

Слика 1 Садови за ТНГ од 10 m3 и 60 m3 во кругот на инсталацијата  

До “ТАБ МАК” пропан – бутанот се транспортира во специјални херметички 

затворени автоцистерни наменети исклучиво за пропан –бутан. 

Цевководите во рамки на инсталацијата се надземни, со исклучок на одводот на 

отпадна вода и подземниот резервоар за ТНГ. 

Резервоарите за сулфурна киселина, кислородните цистерни и надземните 

цистерни за пропан-бутан се редовно одржувани. Вршени се технички прегледи и 

периодични испитувања на состојбата со садовите под притисок од страна на 

Македонскиот институт за квалитет. 

За потребите на опремата во инсталацијата се користи компримиран воздух кој 

е складиран во садови распределени во рамките на инсталацијата. 

a) Хала 1                         б) Хала 2   в) Хала 13 

Слика 2  Поставеност на садови за компримиран воздух во инсталацијата 

Кислород се складира во резервоари за кислород кои се лоцирани на простор 

специјално ограден, со забранет пристап на невработени лица во станицата. Се 

транспортира во цевковод (безшавни челични цевки) до производните погони.    

Заради непречено функционирање на хала 1, кислородот се користи како ампула 

во боци кои се набавуваат по потреба и истите се складирани во погонот, и се користат 

онаму каде има заварување. 

Натриум хидроксид се пакува во полиетиленски вреќи и се чува во магацин за 

хемикалии. До погон се транспортира со вилушкар. 

Хлороводородна киселина за лабораториски цели се складира во затемнети 

стаклени шишиња од 1l. Се складира во магацин за хемикалии за лабораторија.  

Кокс се складира во бокс оддалечен од сулфурот и се употребува како редуцент 

во погонот за рециклирање стари акумулатори. 

Натриум карбонат се пакува во полиетиленски вреќи и се транспортира со 

вилушкар. 

Натриум нитрат е пакуван во полиетиленски вреќи, а се складира во магацинот 

за хемикалии до погонот се транспортира со вилушкар.  

Сулфур се пакува во полиетиленски вреќи, се складира во бокс и се 

транспортира со вилушкар.  

Миниј (Pb3O4) претставува оловен оксид во форма на прав со црвена боја без 

мирис кој се користи за производство на позитивни тракциони плочи. Минијот се меша 

со оловен оксид PbO3 и се транспортира до машината за полнење на вреќи за позитивни 

тракциони плочи. Не е експлозивна материја, не е иритирачка супстанција за кожа, 

штетен доколку се проголта или вдишува, може да предизвика оштетување на органите 

при подолготрајна и повторувачка изложеност, токсичен за водните организми, 

задолжително да се користат заштитна облека, ракавици и очила, треба да се користи 

во добро вентилирани простории, да не се јаде, пие или пуши кога се ракува со миниј. 

Минијот се набавува во натрон вреќи од странски добавувачи за потребите на 

производство и се складира во магацинот за репроматеријали на производна Хала 2. 

Оловен оксид (PbO) се складира во бункери во одделенијата за мелење и 

пастирање и се транспортира со затворен транспортер. 

Стартер акумулатори претставуваат финален производ. Нивното складирање 

се врши со редење на челични палети со дрвена подлога од каде со вилушкар се 

транспортираат до магацинот за готови производи. 

Стари акумулатори претставуваат суровина за погонот за рециклирање, 

топење и рафинација и истите се складираат на дрвени палети и во контејнери за 

складирање на опасни материи отпорни на киселина.  

Паста од стари акумулатори претставува полупроизвод од постројката за 

сепарација и служи како суровина за производство на секундарно олово. Откако ќе се 

изврши нејзиното одделување се собира во контејнер, а потоа се складира во бокс. 

Полипропилен се собира во полиетиленски вреќи и се предава на натамошна 

преработка бидејќи се добива како отпадна фракција од сепарација на стари 

акумулатори. 

ПЕ (полиетилен) сепаратори се пакуваат во полиетиленски вреќи и се предава 

на натамошна преработка бидејќи се добива како отпадна фракција од сепарација на 

стари акумулатори и се складираат во бокси. 

Востановено е дека резервоарите се во исправна состојба ви ги задоволуваат 

сите критериуми за електростастика, заземјување, вентили, притисок и други технички 

карактеристики задоволуваат согласно потребите за складирање. 

Во Прилог V.1 се дадени записи од техничките прегледи и периодичните 

испитувања на садовите под притисок. 

V.2. ОПИС НА УПРАВУВАЊЕТО СО ЦВРСТ И ТЕЧЕН ОТПАД ВО ИНСТАЛАЦИЈАТА 

V.2.1. Неопасен отпад 

Отпад од хартија и пакување се селектира и собира во посебни корпи од каде 

ја презема компанија со која “ТАБ МАК” има склучено Договор и ја предава на Комуна 

која истата ја користи како суровина за производство. Отпадната хартија и картонската 

амбалажа како и пластичната амбалажа се собираат на местото на настанување во 

металните колички, кога ќе се наполнат, тие се пресуваат на преса  во вид на бали кои 

понатаму се преземени од отстранувач на отпадот. 

Отпадното железо и обоените метали се собираат во метална канта и 

преземаат од овластен постапувач. 

Комуналниот отпад се одлага во контејнери до неговото финално преземање 

од страна на овластени постапувачи за ваков тип на отпад со кој компанијата има 

склучено договори за преземање. Освен  садовите за комунален отпад има поставено 

садови за селектирање и собирање на  хартија и пластика, кои понатаму се празнат во 

означени метални  контејнери од страна на постапувач со овој тип на отпад. 

Пластика и гума се собира се до финално преземање од страна на овластени 

постапувачи за ваков тип на отпад со кој компанијата има склучено договори за 

преземање и истиот се преработува во Република Словенија (MPI–RECIKLAZA 

Словенија). 

Полипропилен се складира во полипропиленски вреќи и како секундарна 

суровина се продава на компанија која ќе го користи во својот процес на производство. 

Отпадните тонери се враќаат на продавачот. 

Електричен електронски отпад се презема од страна на овластен постапувач. 

Градежен отпад и отпад од рушење на објекти се создава во производство и 

се одлага покрај производствена хала во пластичен контејнер и контејнер. Истиот се 

отстранува од локацијата од страна на изведувачот на работите. 

Дрвена амбалажа  се создава како влезен материјал – примачите на стоката и 

како отпад се складира кај складиштето со дрвени пелети. Ваквиот отпад се отстранува 

од локацијата од страна на овластен постапувач. 

Отпадни тонери од печатачи се создава во режија како отпад и се складира во 

картонски кутии во канцелариите. Искористените отпадни тонери се враќаат на 

продавачот. 

Отпаден алуминиум се создава од службата за одржување и се складира во 

метални контејнери. Ваквиот отпад се отстранува од локацијата од страна на овластен 

постапувач. 

V.2.2. Опасен отпад 

Троската - цврст отпад која во својот состав содржи остатоци од олово, арсен, 

сулфур и друго загадувачки супстанции е класифициран како опасен отпад. Се 

депонира на привремена депонија за одлагање на опасен отпад во рамки на 

инсталацијата.  

Исцедок од депонија за опасен отпад кој се јавува како резултат на временските 

услови кои влијаат на троската која е депонирана на отворено и отпадните води од неа 

се носат во пречистителна станица и се испуштаат како прочистени во површинскиот 

реципиент река Киселица. 

Отпадни филтри за масло и  цврст замастен отпад од сервисирање на 

вилушкари и возила во сопственост на инсталацијата не се јавуваат во отпадни 

материјали на инсталацијата, бидејќи сервисирањето го вршат овластени компании кои 

на лице место по промената на маслата филтрите и создавањето на цврстиот замастен 

отпад од замена на делови и слично си го собираат и го отстрануваат од инсталацијата. 

За таа цел инсталацијата има склучено договор со овластена компанија за сервисирање 

на виљушкари дадена во Прилог V.5. 

Талог од пречистување на технолошки отпадни води, чиј главен состав се 

оловни честици и примеси од други метали од процесот на рециклирање и рафинација 

на олово. Талогот се собира периодично, во лабораторијата на инсталацијата се 

проверува неговата корисна вредност и доколку е со доволен квалитет се преработува 

повторно во процесот на рециклирање, доколку се утврди дека неговата употребна 

вредност не е задоволителна се одложува на временото одлагалиште за опасен отпад 

во рамки на инсталацијата. 

Отпадот од масти и масла се собира во соодветни канистри на место назначено 

за привремено складирање за опасен отпад и се предава на овластена компанија со 

претходно склучен договор. 

Отпад што содржи други тешки метали (06 04 05*) се создава од технолошки 

и производен процес и се складира во метални контејнери на местото на настанување 

во производство, потоа се рециклира во погон за рециклирање, топење и рафинација. 

Други органски растворувачи, течности за перење и матични бази – flux (07 

07 04*)  се создава од производството и се привремено се складира на одделението 

за монтажа, потоа се предава на овластен постапувач. 

Згура од примарно и секундарно топење (10 04 02*) се создава од технолошки 

и производен процес и се складира во метални контејнери на местото на настанување 

во производство потоа се рециклира во погон за рециклирање, топење и рафинација.  

Други честички и прав (10 04 05*) се создава од технолошки и производен 

процес и се складира во метални контејнери на местото на настанување во 

производство потоа се рециклира  во погон за рециклирање, топење и рафинација. 

Тврди отпадоци од чистење отпадни гасови (10 04 06*) се создава од суви 

филтри и се складира во метални контејнери и  »big bag« вреќи, под сувите филтри 

потоа се рециклира  во погон за рециклирање, топење и рафинација. 

Машински емулзии и раствори (12 01 09*) се создава од производство, служба 

за одржување и се складира во метални садови – 200l, во контејнерот за складирање 

на опасни материи, потоа се предава на овластен постапувач. 

Минерални нехлорирани моторни масла, масла од механизми за менување 

брзини и масла за подмачкување (13 02 05*) се создава од производство, служба за 

одржување и се складира во метални садови – 200l, во контејнерот за складирање на 

опасни материи, потоа се предава на овластен постапувач. 

Мил од направи за сепарација на масла и вода (13 05 02*) се создава од 

производство, служба за одржување и се складира во метални контејнери, потоа се 

предава на овластен постапувач. 

Вода загадена со масла од направи за сепарација на масла и вода (13 05 

07*) се создава и складира во маслофаќач, потоа се предава на овластен постапувач. 

Амбалажа што содржи остатоци од опасни материи или е загадена со 

опасни материи (15 01 10*) се создава од производство, служба за одржување и се 

складира во контејнер за складирање на опасни материи потоа се рециклира  во погон 

за рециклирање, топење и рафинација. 

Апсорбенти, филтерски средства (и филтри за масло, кои не се наведени 

на друго место) (15 02 02*)  се создава од производство, служба за одржување и се 

складира во метални садови – 200l, во контејнерот за складирање на опасни материи 

 Оловни акумулатори (16 06 01*) се создава од технолошки и производен 

процес и се складира во контејнери отпорни на киселина, на местото на производство 

потоа се рециклира  во погон за рециклирање, топење и рафинација. 

Флуоресцентни цевки и други отпадоци што содржат жива (20 01 21*) се 

создава од производство, служба за одржување и се складира во контејнери во служба 

на одржување, потоа се предава на овластен постапувач. 

Во Табела V2.1 и V2.2 од барањето се дадени детали за количините на отпад кои 

се создаваат во рамки на инсталацијата на годишно ниво и начин на нивно постапување. 

Во Прилог V.3 се дадени склучени договори за преземање на различните 

фракции на отпад кои се создаваат при секојдневното работење на инсталацијата. 

V.3.  УПРАВУВАЊЕ СО ОПАСЕН ОТПАД ВО РАМКИ НА ИНСТАЛАЦИЈАТА – ПРИВРЕМЕНА 

ДЕПОНИЈА ЗА ОПАСЕН ОТПАД 

Во рамки на компанијата “ТАБ МАК” лоцирана е депонија каде се врши времено 

одлагање на опасниот отпад (отпадна троска со шифра на отпад 10 04 01*) кој се 

генерира од погонот за рециклирање и талогот од ПСОВ за технолошки отпадни води. 

Во согласност со основниот проект за изведба на одлагалиштето, вкупната површина 

на депонијата за опасен отпад изнесува 10.000 m2 и е со капацитет од 57.000 m3. Пред 

да се изврши изградба на насип на локацијата предвидена за времено складирање на 

опасен отпад спроведени се детални хидрогеолошки и геомеханички истражувања на 

земјиштето за да се утврди неговиот квалитет. Од извршените истражувања на 

локацијата утврдено е дека постојат две средини на карпест комплекс и делувијални 

наслаги (регистрирани се на површината на теренот на одредени локации претставени 

со песоклива глина).  

При изведбата на насипот е поставено водонепропусно дно од глиновит 

материјал со дебелина од 50 cm вграден во два слоја. Слој од глина со дебелина од 20 

cm е поставен и од внатрешната страна по косините на земјениот насип. Врз глинениот 

слој е поставена геомембрана и геотекстил за заштита на геомембраната, додека на 

дното на депонијата врз геотекстилот е нанесен слој од чакал во дебелина од 50 cm. Во 

филтерскиот слој е ставена дренажа од перфорирани пластични цевки за собирање на 

исцедните води и нивно одведување во посебен резервоар. 

Слика 3 Надолжен пресек на привременото одлагалиште за опасен отпад во рамки на 

инсталацијата 

Дното на одлагалиштето е запечатено во неколку слоеви преку: порамнета и 

цврста подлога, геокомпозит, PEHD фолија 2,5 mm, заштитен геотекстил 1.200 g/m2, 

дренажен слој 0,5 m и 2 дренажни цевки Ø 315 и отпад. Затворените површини на 

депонијата се запечатени со неколку затворени слоеви: отпад, PEHD фолија 2,5 mm, 

минерален слој 0,6 m или геокомпозит, дренажен слој 0,5 m и рекултивациски слој 1 m. 

Прифаќањето на отпадната вода од депонијата е изведено со двоен дренажен 

систем, попречни дренажи, собирање во ревизорски и контролни шахти. Отпадната 

вода од депонијата се собира во базен за отпадни води со можност за повторна 

употреба на претходно обработување (мокрење) на отпадот пред депонирање под 

покривот, вишокот од отпадните води се испушта да се прочисти на прочистителен уред. 

Зафаќањето на отпадните води од затворените површини на депонијата и заднинските 

води во периферните каналети како и чистата дождовна вода од празната повисока 

етапа од депонијата, каде што не е депониран отпад. Во Прилог V.4 е прикажана 

локацијата на временото одлагалиште за опасен отпад. Скицата е преземена од 

техничка документација за изведба на времено одлагалиште, од опис на место каде се 

земани примероци на земја за геомеханички истражувања на тлото со цел да се одреди 

локацијата на одлагалиштето и квалитетот на почвата на која е поставено. 

Остатокот од отпадите со шифри 10 04 02*, 10 04 05*, 10 04 06* кој не може да се 

реупотреби привремено се одлага на привремената депонија за опасен отпад во рамки 

на инсталацијата. Во декември 2016 година “ТАБ МАК” склучи Договор со компанијата 

“КОРОЦИ СХ.П.К” од Албанија за преземање на 2.000 тони оловна прашина. Во јули 

2020 година ТАБ МАК склучи Договор со фирмата “Рецикл Еко – Старт” од Скопје за 

преземање на отпадна троска од депонијата во количина од 500 тони. 

 



 

14/61 Еко
...идеја до идеја

 

 

 

 

 

 

 

 

 

 

 

 

 

 

ПРИЛОЗИ КОН ДОДАТОК V 



 

15/61 Еко
...идеја до идеја

Прилог V.1. ЗАПИСИ ОД РЕДОВНИ ПРЕГЛЕДИ НА РЕЗЕРВОАРИ ПОД ПРИТИСОК ВО 

РАМКИ НА ИНСТАЛАЦИЈАТА 

ПРИЛОГ 1. ТЕХНИЧКИ ИЗВЕШТАЈ БР. 791-166 1/17, ОД ТЕХНИЧКИ ПРЕГЛЕД И ПЕРИОДИЧНО 

ИСПИТУВАЊЕ НА НАДВОРЕШНОСТ НА САД ПОД ПРИТИСОК – РЕЗЕРВОАР ЗА ТНГ ИЗВРШЕН ОД 

СТРАНА НА ТЕХНИЧКИ ИНСТИТУТ МАКЕДОНИЈА, АВГУСТ 2017. 

ПРИЛОГ 2 ТЕХНИЧКИ ИЗВЕШТАЈ БР. 791 166 2/17, ОД ТЕХНИЧКИ ПРЕГЛЕД И ПЕРИОДИЧНО 

ИСПИТУВАЊЕ НА НАДВОРЕШНОСТ НА САД ПОД ПРИТИСОК - РЕЗЕРВОАР ЗА ПРОПАН-БУТАН ИЗВРШЕН 

ОД СТРАНА НА ТЕХНИЧКИ ИНСТИТУТ МАКЕДОНИЈА, АВГУСТ 2017 

ПРИЛОГ 3 ТЕХНИЧКИ ИЗВЕШТАЈ БР. 791 166 3/17, ОД ТЕХНИЧКИ ПРЕГЛЕД И ПЕРИОДИЧНО 

ИСПИТУВАЊЕ НА НАДВОРЕШНОСТ НА САД ПОД ПРИТИСОК - РЕЗЕРВОАР ЗА КОМПРИМИРАН ВОЗДУХ, 

ИЗВРШЕН ОД СТРАНА НА ТЕХНИЧКИ ИНСТИТУТ МАКЕДОНИЈА, АВГУСТ 2017 

ПРИЛОГ 4 ТЕХНИЧКИ ИЗВЕШТАЈ БР. 791-166 4/17 ОД ТЕХНИЧКИ ПРЕГЛЕД НА НАДВОРЕШНОСТА, 

ВНАТРЕШНОСТА И ИНТЕГРИТЕТ, И ПЕРИОДИЧНО ИСПИТУВАЊЕ ПРЕД ПОВТОРНО СТАВАЊЕ ВО УПОТРЕБА НА 

ОПРЕМА ПОД ПРИТИСОК КОЈА Е ПРЕМЕСТЕНА НА НОВА ЛОКАЦИЈА: САД ПОД ПРИТИСОК, РЕЗЕРВОАР ЗА 

КОМПРИМИРАН ВОЗДУХ ИЗВРШЕН ОД СТРАНА НА ТЕХНИЧКИ ИНСТИТУТ МАКЕДОНИЈА, АВГУСТ 2017  

Прилог V.2. ГРАФИЧКИ ПРИКАЗ НА НОВИОТ РЕЗЕРВОАР ЗА СУЛФУРНА КИСЕЛИНА 

Прилог V.3. СКЛУЧЕНИ ДОГОВОРИ ЗА ПРЕЗЕМАЊЕ НА РАЗЛИЧНИТЕ ФРАКЦИИ НА 

ОТПАД КОИ СЕ СОЗДАВААТ ПРИ СЕКОЈДНЕВНОТО РАБОТЕЊЕ НА ИНСТАЛАЦИЈАТА 

 

Договори за преземање на отпад од компанијата “ТАБ МАК” 

Име на компанија Тип на отпад Важност на Договор 

ЈКП “Никола Карев” 

Пробиштип 

Комунален и друг 

неопасен отпад 

неопределено 

(01.02.2018) 

“Ауто Хаус Закоски” 

ДООЕЛ 

Отпадни масла и друг 

отпад (отпадни крпи, 

апсорбенти, филтри и 

амбалажа) 

1 година со можност за 

продолжување 

(14.02.2020) 

“ЕУРО ЕКО ПАК” ДОО Отпад од пакување 
неопределено 

(26.09.2014) 

Дрисла 

Неопасен отпад 

(полиетиленски 

сепаратор) 

1 година со можност за 

продолжување 

(30.11.2016) 

Фамилија Тодев Комерцијален отпад 

Неограничено 

времетраење 

(15.02.2017) 

Нула отпад 
Електрична и 

електронска опрема 

Неограничено 

времетраење 

21.02.2020 

Прилог V.4. ЛОКАЦИЈА НА ВРЕМЕНО ОДЛАГАЛИШТЕ ЗА ОПАСЕН ОТПАД (ОД 

ТЕХНИЧКА ДОКУМЕНТАЦИЈА ЗА ИЗВЕДБА НА ВРЕМЕНО ОДЛАГАЛИШТЕ) 

Прилог V.5. ДОГОВОР СО ОВЛАСТЕН СЕРВИСЕР ЗА ОДРЖУВАЊЕ НА ВИЛУШКАРИ И 

ВОЗИЛА 

 

 


